Тэма: Стогадовая вайна 1337-1453г.г.
Цярэшчанка Сяргей Уладзіміравіч, настаўнік гісторыі і грамадазнаўства першай кваліфікацыйнай катэгорыі ДУА “Бачэйкаўская сярэдняя школа Бешанковіцкага раена”

Мэта: стварыць умовы для засваення вучнямі прычын, ходу вынікаў і    асаблівасцей Стогадовай вайны.

Задачы: пазнаеміць вучняў с прычынамі, асноўнымі ваеннымі дзеяннямі і вынікамі Стогадовай вайны;                                                                                                          
садзейнічаць развіццю вуснай мовы вучняў, развіццю навыкаў работы з падручнікам гістарычнай картай іх чытацкіх уменняў, навыкаў рашэння праблемных заданняў; 
стварыць умовы для развіцця пазнавальнай цікавасці да сусветнай гісторыі, для развіцця мыслення і назіральнасці.
Тып урока: вывучэння новага матэрыялу

Абсталяванне: вучэбны дапаможнік, гістарычная карта, раздатачны матэрыял.
І. Арганізацыйны момант
Давайце дзеці ўсміхнемся адзін аднаму сення вас чакае шмат цікавых заданняў, а вашымі памочнікамі будуць увага і знаходлівасць. Поспехаў вам!
ІІ. Вывучэнне новага матэрыялу
1.Урок я хачу пачаць урыўкам з верша Людмілы Забалоцкай
До победы было очень далеко,

Жить сто лет в сраженьях – это нелегко
Кто лежит на ратном поле? Да они!

Имена их свято Франция хранит…
Сколько было тех сражений? Всех не счесть.

И являли годы мужество и честь. 

Век пятнадцатый. Окончилась война,

Что Столетнею была наречена.
2. Пытанні вучням:

· Гледзячы на эпіграф, здагадайцеся якая тэма нашага ўрока?
· Як  вы думаеце, якія задачы мы будзем вырашаць на ўроку?
Вам дапамогуць вызначыць задачы урока наступныя словы:вызначыць, пазнаеміцца, запомніць.

Задачы:

· Вызначыць прычыны Стогадовай вайны;

· Пазнаеміцца з ходам, буйнейшымі бітвамі Стогадовай вайны, яе вынікамі;

· Запомніць даты Стогадовай вайны, яе асноўных бітваў, сялянскіх паўстанняў у Англіі і Францыі.

3. У сярэдзіне XIV ст. адбылася падзея, якая паўплывала на далейшую гісторыю такіх краін, як Францыя і Англія. Мы пагаворым аб Стогадовай вайне, яе храналагічныя рамкі – 1337-1453 г.г. яна была самай доўгай у гісторыі чалавецтва, але баявыя дзеянні не вяліся пастаянна. Якія былі прычыны Стогадовай вайны?
4. Работа з гістарычнай даведкай.
Гістарычная даведка

Паўднёва-заходнія землі Францыі – Аквітанію, якой з XII стагоддзя валодала Англія, Французскія каралі імкнуліся адваяваць, таму, што без далучэння гэтых зямель немагчыма было завяршыць аб’яднанне краіны. Англійскі кароль хацеў захаваць гэтыя землі і захапіць новыя. Такім чынам, у гэтай вайне былі зацікаўлены феадалы абодвух дзяржаў, якія імкнуліся заваяваць славу і багатую здабычу.

Чаму Англія цікавілася Аквітаніяй?

Якімі былі адносіны паміж Англіяй і Францыяй у XIV стагоддзі? (варагуючымі, нейтральнымі, дружалюбнымі).

Гістарычная даведка

1328 год – у Францыі перастала існаваць дынастыя Капетынгаў (у 1314 годзе памёр Філіп IV, на працягу 15 гадоў памёрлі яго сыны, не засталося нашчадкаў). Карону караля мог атрымаць прадстаўнік маладой веткі Капетынгаў – Філіп Валуа. Аднак англійскі кароль Эдуард III, які быў блізкім родзічам каралям вымершай дынастыі, прад’явіў свае прытэнзіі на карону караля. 

Назавіце прычыны Стогадовай вайны.
5. Прычыны вайны.

· Эканамічнае і палітычнае саперніцтва Англіі і Францыі
· Завяршэнню аб’яднання Францыі перашкаджалі Англійскія ўладанні ў Аквітаніі

· Імкненне феадалаў Англіі і Францыі да ўзбагачэння

· Дынастычныя спрэчкі

А зараз мы з вамі пазнаёмімся з этапамі Стогадовай вайны. І запішам іх у сшыткі.
6. Работа з падручнікам. Прачытаць пункт 2 і запоўніць табліцу “Ваенныя дзеянні”
7. Заданне: прачытаць гістарычную даведку ст.30 і адказаць на пытанні: 

· Якая армія, англійская або французская была лепш падрыхтавана да вайны?

· Чаму Францыя вельмі доўга цярпела паражэнні?
8. Фізкультхвілінка. Я задам вам пытанні, калі адказ станоўчы вы ўстаеце, калі не вы сядзіце.
· Парыж сталіца Францыі?

· Пад час Стогадовай вайны ваявала Францыя і Італія?

· Лондан сталіца Англіі?

· Стогадовая вайна шла з перапынкамі?
9. Працяглая вайна пагражала стаць нацыянальнай катастрофай для Французаў. У 1428 годзе англічане пачалі аблову Арлеана на рацэ Луары. Захапіўшы Арлеан, яны маглі б пачаць заваяванне Поўдня і захапіць усю Францыю. Так выратавала Францыю простая 16 гадовая дзяўчына-сялянка Жанна д’Арк.
10. Паведамленне вучня аб Жанне д’Арк.
 Састаўце гістарычны партрэт Жанны д’Арк карыстаючыся прыметнікамі.

Падумайце і адкажыце на пытанне: “Змог бы я выратаваць сваю краіну, альбо застаўся абыякавым да пакут і бед свайго народа?”
11. Народная вайна прадоўжылася і пасля смерці Жанны д’Арк. Французскі кароль стварыў наёмную армію, у войску ўмацавалася дысцыпліна пры падтрымцы партызан была вызвалена Нармандыя, затым французскія войскі выцеснілі англічан з Аквітаніі. Толькі порт Кале застаўся ў англічан на сто гадоў.
12. Работа ў парах. Прачытаць пункт 5, сфармуляваць пытанні. Першая пара задае пытанне па першай часцы пункта. Другая пара задае пытанне па другой часцы пункта. Трэцяя пара задае пытанне па трэцяй часцы пункта. Адказваюць на пытанні вучні з іншых пар.
ІІІ. Замацаванне вывучанага матэрыяла.
      Бліц-апытанне
· Колькі гадоў доўжылася вайна паміж Англіяй і Францыяй? (116 г.)

· Назавіце храналагічныя рамкі Стогадовай вайны? (1337-1453 г.г.)

· Назавіце асноўную прычыну вайны? (імкненне феадалаў Англіі і Францыі да ўзбагачэння)
· Якая з краін была лепш падрыхтавана да вайны і чаму? (Англійская армія была лепш падрыхтавана да вайны. Яе ўзначальваў кароль.)

· Як звалі народную гераіню дзякуючы якой быў вызвалены Арлеан? (Жанна д’Арк)

· Што адбылося з Жаннай д’Арк пасля таго, як яна трапіла ў палон да англічан? (была прыгаворана да смерці)

· У якім годдзе закончылася Стогадовая вайна і хто атрымаў перамогу? (1453 г., Францыя)

· Якое значэнне Стогадовай вайны? (Францыя стала цэнтралізаванай дзяржавай)
IV. Падвядзенне вынікаў урока. Выстаўленне адзнак.

V. Рэфлексія. Ацаніце сваю работу на ўроку. У вас на партах ляжаць геаметрычныя фігуры. Калі вы ацэньваеце сваю работу на “выдатна”, падніміце квадрат. Калі на “добра” – падніміце прамавугольнік. Калі на “здавальняюча” - падніміце круг. Калі на “дрэнна” – падніміце трохвугольнік. 
Вы малайцы. Правільна ацанілі сваю работу на ўроку. Дзякуй за урок.
VI. Дамашняе заданне. Параграф 4. Творчае заданне: намаляваць войнаў якія удзельнічалі ў Стогадовай вайне. 
